106 + = FF =

gaga gqnxan na Tayal sraral hiya ga, mqumah ki gmalup ru Imamu, thuzyay
mqyanux nanak, kwara ywaw pciyawgun ga, spwah nha gaga na msbayuax,
msqutux inlungan ru mpraw mciywaw nanu yasa s’ unan gnnalau ki hnway. hi
ki gba squmah nha sraral, (mnayang rgyax, tmubux trakis ki pagay, mahing ru
tehuk squ ryax na kkluh), qutux yaya ini ga qutux nnigan atu msbayux msqun
mciywaw kwara, ini kiyan misuw ganiy, qqaya na kikay nyux mmwah
smyunaw mciywaw kwara la, henasun nya kwara pintiywaw na ssquliqg, nanu
ana gaga na msbayux uziy ga n-gyut n-gyut ungat uziy la.

ryax qnxan na sraral ita Tayal hiya ga, ungat qu tngsyan pila, kwara ywaw
na pqumah ga, skahul nha gaga na msbayux mciywaw kwara, ana nqu qmayah
pgmahun, kbalay ngasal, ini uziy ga ywaw na msqun ki hqilan, squnun nha
mciywaw kwara. qnbaq maku trang saku slaqi hga, mcisal sami syaw na
qmayah, mita sami yaba ru yaya cyux mqumah, pongan myan uziy qu qwas ru
ssyaqan nha, ana saku ini gbaq iyal kya na hga, mita saku hga mqgas mqumabh,
ana nqu kinnozyay nha uziy ga, wayal nha zngyan kwara la, wayal nha spwah
pinsqunan qutux inlungan mqniyat ru myabux qmasuq kwara ywaw pgmahun.

ana nqu kkbalay ngasal ini ga khu uziy ga, mrkyas na mmlkikuy qalang,
musa tmutu qghuniq ru rrema mpanga kahul squ rgyax, smgaw, ps’ urux Iwah,
smi qnryang, kmihuy, Imamuw, ppraw msqun msbayux kbalay kwara. ywaw na
pinsqunan mmlikuy ki kkneril ganiy uziy ga, ini kiyan misuw qganiy musa
hmkangi nnigan ini ga splawa nha kahul squ galang hugal mwah phapuy
galang Tayal, maniq ga maki squ kopu, qqway, sraral hiya ga, kbalay nanak
rrema qqway ki nnbun, ayang na layan, rhkil, tmmyam na gqqgsinuw, yan nqu
para, biyzyoq rgyax, mit rgyax, qwaw tnami na Tayal, kwara nniqun qaniy ga,
iyat binniq ki pinngsa na cinngasal, pinnraw snatu na kwara mincswe (qutux na
yaya ini ga qutux na nniqan) linhuyan. Kahul kinlahang nha blaq gaga na
msbayux ganiy, mblag msqun ki mssi inlungan kwara mincswe, gaga na
msbayux qaniy uziy ga, iyat nanak prraw mciywaw, thuyay uziy squ mssi
inlungan ita kwara llaqi na tayal kinbahan misuw ganiy, bagaw ta qnxan ta
misuw ganiy hiya la, ana ga blaq balay gaga nya qaniy, aki ungat qu llaqi ta
misuw ganiy musa mha sqaniy mgbbaq mqgyanux ga!

